
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
ওকড়সা-চৌধুরীবৎশ।
এই বংশের আদিপুরুষ রাজা রায় পরমানন্দ চৌধুরী। ইনি রাটীয় শ্রেণীর শুদ্ধ ( শ্রেষ্ঠ ) শ্রোত্ৰিয় ব্ৰাহ্মণ। নদীয়া জেলার অন্তৰ্গত চাকদহ গ্রামে ইহার বাস ছিল। রাজা রামজীবন ইহার প্রপৌত্র। রামজীবনের পুত্ৰ সত্ৰাজিৎ রায় চৌধুরী নবাব সিরাজউদৌলার উজীরীপদ প্ৰাপ্ত হইয়া মুরশিদাবাদের অন্তৰ্গত জিয়াগঞ্জে দালিমতলা নামক স্থানে বাস করেন। কৃষ্ণনগরাধিপতি মহারাজ কৃষ্ণচন্দ্র রাজস্ব-দায়ে নবাব কর্তৃক বন্দী হইলে সত্ৰাজিৎ কৃষ্ণচন্দ্রের বিশেষ সহায়তা করায় নবাব ক্রুদ্ধ হইয়া সত্ৰাজিতের প্রাণদণ্ডের আদেশ করেন। এই কথা প্রচার হইলে সত্ৰাজিৎ প্রাণভয়ে সর্বস্ব পরিত্যাগপূর্বক কেবলমাত্র পরমানন্দের প্রতিষ্ঠিত কুলদেবতা সিংহবাহিনী দেবী মূৰ্ত্তি ও কুলপুরোহিতকে সঙ্গে লইয়া মহারাজ কৃষ্ণচন্দ্রের জমিদারী নদীয়া জেলার রূপদহ গ্রামে গুপ্তভাবে কাশীনাথ নামধারণ করিয়া বসবাস করিতে থাকেন। তথায় মহারাজের অনুগ্রহে অনেক ভূসম্পত্তি উপার্জন ও অট্টালিকা নিৰ্ম্মাণ করেন। এখনও রূপদহে দোেহর গড় নামক বাটীর ধ্বংসাবশেষ বৰ্ত্তমান আছে। পলাশী যুদ্ধে ইংরাজ কর্তৃক নবাব সিরাজউদৌলা পরাজিত হইলে, তাহার নবাবীর অবসানে ইংরাজ ক্রমশঃ স্বীয় প্রভাব প্ৰকাশ করিতে থাকেন এবং তঁহাদের রাজত্বের প্রারম্ভে ইংরাজ সৈন্য নানা স্থানে উপদ্ৰব করিতে থাকে। একদিন জনকয়েক গোরা সৈন্য খড়িয়া নদীতীরস্থ রূপদহে উপস্থিত হইয়া কাশীনাথের পূজার দালানে পায়রা শিকার, কাৰ্ণিশ ভাঙ্গা, বালকদিগকে ভয়-প্ৰদৰ্শন প্ৰভৃতি উপন্দ্ৰব করে। শুদ্ধ এই এক ক্ষেত্রে নয়, বরম্বার এইরূপে উপদ্রত হইয়া তিনি প্রাণ ও মানের ভয়ে রূপদহ ত্যাগ করিতে মনস্থ করিলে মহারাজ

		 এই পাতা শেষ সম্পাদিত হয়েছে ১৭:৫৮টার সময়, ২৩ নভেম্বর ২০১৬ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

